k kutxabank

6 BIDAIA FAMILIAN DISNEYLAND PARISERA + 1.000€KO
ABONUA GASTUETARAKO ZOZKETAREN OINARRIAK

1.- Zertan datza Sustapena?

Kutxabank, S.A.-k (aurrerantzean, “Kutxabank” edo “Bankua”) merkataritza-jarduera bat egitera
doa nazio mailan, “6 BIDAIA FAMILIAN DISNEYLAND PARISERA + 1.000€-KO ABONUA
GASTUETARAKO ZOZKETA” izenekoa (aurrerantzean, “Sustapena”) eta hartan oinarri hauetan
zehaztutako baldintzak betetzen dituzten eta Kutxabankeko bezero diren adin txikikoek hartu
ahal izango dute parte.

Zozketa publizitate- eta sustapen-helburuetarako bakarrik egiten da, eta ez du kostu gehigarririk
izango parte-hartzaileentzat.

2.- Zein sari jaso ahal izango dute Sustapen honetan parte hartzeagatik?

e Sustapen honetan, zozketa bat egingo da, eta sei sari banatuko dira: 4 lagunentzako
bidaia bat eta 1.000 €-ko konturako ordainketa bat, bidaiaren gastuak ordaintzeko.
Zenbateko hori gainditzen duen gastu oro sarituak ordaindu beharko du, eta ez du
eskubiderik izango bankuak itzultzea, konpentsatzea edo ordainketa osagarria egitea
eskatzeko. Sei (6) hilabete edukiko dituzte, saria ematen denetik, bidaia egiteko.

Sustapen honetako saria Gaztedi Plan edo Kontuaren titularrak eta beste hiru lagunek jaso ahal
izango dute, eta horietako batek, gutxienez, adinez nagusia izan beharko du. Hurrengoa sartuko
da sarian:

e 3 egun bi Disney® parkeetan (Disneyland® Park eta Disney Adventure World).

e 2 gau Disney® Hotel batean (4 edo 5 izar): 4 lagunentzako logela bat 2 ohe bikoitzekin.
e Disney PhotoPass.

e Aireportutik Disneyland® Parisera eta alderantzizko bidaia pribatuak.

e Kontuan 1.000€-ko abonua familia-gastuetarako.

Zerrenda honetan sartzen ez den gastu oro sarituak eta haren lagunek ordaindu beharko dituzte.

Programa honetan aurreikusitako jarduerak egin ahal izateko, eguraldi txarrik ez izatea edo
programa horretan aurreikusitako jarduerak egitea eragozten duen beste edozein arrazoi izatea
ezinbestekoa izango da.

Programan aurreikusitako jardueraren bat aldatu edo bertan behera utzi beharko balitz, edozein
arrazoirengatik, aldaketa edo bertan behera uztearen arrazoia dena delakoa ere, Kutxabankek
ez du erantzukizunik izango aldaketa edo bertan uztearen inguruan. Aurreikusitako jardueraren
bat aldatu edo bertan behera utzi behar bada, parte-hartzaileei lehenbailehen jakinaraziko zaie,
baina ez saridunak ez laguntzaileek ez dute arrazoi horrengatik inolako konpentsaziorik
jasotzeko eskubiderik izango.

Kutxabank, zozketa antolatzen duen Entitatea izanik, haren sustatzaile gisa bakarrik jardungo
du, eta ez saria osatzen duten zerbitzuen emaile gisa (hegaldiak, ostatua, parkerako sarrerak,
bisita gidatuak, etab.). Ondorioz, Kutxabankek ez du bere gain hartuko inolako erantzukizunik
zerbitzu horien exekuzioagatik, kalitateagatik, segurtasunagatik edo erabilgarritasunagatik.
Zerbitzu horiek Kutxabanketik kanpoko hirugarrenek emango dituzte.

Kutxabank ez da izango hauen erantzulea: bere erruz izan ez diren atzerapenak, galerak,
lapurretak, hondatzeak, bertan behera uzteak edo bestelako gora-beherak. Gainera, ez du
erantzungo ezinbestez edo ezustekoan saria bere osotasunean edo zati batean disfrutatzea
eragotziko duten inguruabarren aurrean.

Besteak beste, eta ez modu mugatzailean, Kutxabankek ez du erantzukizunik izango:

e Hirugarren hornitzaileen (hegazkin-konpainiak, hotelak, garraio-enpresak, parkeko
antolatzaileak, turismo-gidak, etab.) jarduerak edo ez-egiteak.

e Hegaldietan, ostatuetan, sarreretan edo kontratatutako zerbitzuetan Kutxabanken
erruz ez diren bertan behera uzteak, aldaketak edo intzidentziak.

e Sarian sartzen ez diren gastu osagarriak, aseguruak, bisatuak, tasak, zergak, mantenua,
barne-garraioa, erosketa pertsonalak edo itzulerak.

e Bidaiari eragiten dioten osasun-baldintzak, lege-murrizketak edo indarrean dauden
araudiak (segurtasun-neurriak, osasun publikoa edo mugako kontrola barne).

e Dokumentu pertsonalen galera (pasaportea, NAN, billeteak, etab.) edo bidaiatzeko
betekizunak ez betetzea.

e Bidaian zehar gertatutako istripuak, gaixotasunak edo kalte pertsonalak, zuzenean
Kutxabanken erruz izan direnean izan ezik.

Parte-hartzaileak onartzen du Kutxabank ez dela erantzule izango zozketan parte hartzearen edo
saria gozatzearen ondoriozko zuzeneko, zeharkako, sortutako edo lortu gabeko irabaziengatik,
salbu eta aplikatu beharreko araudiak baztertu ezin den erantzukizuna ezartzen duenean.

Era berean, Kutxabank ez da erantzule izango parte-hartzaileren batek, hari ez dagozkion
arrazoiengatik, atal honetan aurreikusitako jardueraren bat egin ezin badu, eta ez du bermatzen
jarduera horiek ordezkatuko direnik.

3.- Zein betekizun bete behar dira Sustapena honetan parte hartzeko?

Sustapen honetan Kutxabankeko bezero izanik 2026ko irailaren 15ean hurrengo atalean eta (ii)
hurrengoetan azaldutako betekizunak betetzen dituzten
(i) adin txikiko pertsona fisikoek hartu ahal izango dute parte:
* (i) Hurrengo produktuetako baten titular izatea: Gaztedi Plana edo /Plan A/
Gaztedi Kontua/ A Kontua.
* (lii) Kutxabanken VISA Txartel baten titularra den ordezkari bat edukitzea.

4.- Noiz egingo da zozketa?

Oinarri hauek Bilboko notario den Vicente M2 Arenal Otero jaunaren aurrean gordailatuko dira.
Zozketa 2026ko urriaren 15ean egingo da notario beraren aurrean, edo egun horretan egitea
ezinezkoa bada, ahalik eta azkarren. Azken kasu honetan, aldaketa jakinaraziko da.

Kutxabankek bertan behera utzi ahal izango du Sustapena, edo haren baldintza batzuk aldatu,
arrazoi tekniko, osasun arrazoi, ezinbestez edo bere eskutik kanpo dauden arrazoiengatik hura
behar bezala egiterik , ez dagoenean, eta ezingo zaio Kutxabanki hortik erantzukizunik eratorri.
Horrelakoetan, sustapenaren oinarri eta baldintza berriak jakinarazi eta ahalik eta lasterren
argitaratuko dira, bai eta hura baliogabetu ere, Planean edo /Gaztedi edo A kontuan horrela
agertzen diren legezko ordezkarietako edozeini.

5.- Zein da Sustapenaren mekanika?

Parte-hartzaile bakoitzari partaidetza kopuru jakin bat emango zaio. Parte-hartzaile bakoitzak
duen partaidetza kopurua kalkulatzeko kontuan izango dira haren legezko ordezkariek 2026ko
irailaren 15ean kontratatuta dituzten produktuak eta zerbitzuak, eta partaidetzak Kutxabankeko
datu-basean dagoen informazioaren arabera esleituko dira.
Partaidetzak hurrengo xehetasunen arabera banatuko dira.

PARTAIDETZA
PRODUKTUA / KOPURUA
ZERBITZUA

e Nomina, langabezia- 30 partaidetza
prestazioa edo
helbideratutako
autonomoen ordainagiria

* Kutxabank txartelekin kontsumo globala azken 12 hilabeteetan > 5 partaidetza
3.000€

Kutxabank aseguruak: hurrengo aseguruetako bat kontratatuta
izateagatik:
- Kutxabanken Maileguaren Amortizazioko Bizi Asegurua
- Kutxabanken maileguaren amortizazioko Aseguru babestua
- Bizi Asegurua 5 partaidetza
- Plus Bizi Asegurua
- Oro Bizi Asegurua
- Etxe Asegurua
- Etxe Aseguru Estra
- Kutxabank Etxe Aseguru babestua
- Ordainketen Babeserako Aseguru Babestua
- Osasun Asegurua
- Auto Asegurua
- Saltegi Asegurua

- Kutxabank Heriotza-asegurua

¢ Aurreko 3etatik bat ere ez kontratatuta, baina adin txikikoari 1 partaidetza
sustapenean
parte-hartzea ahalbidetzen dioten produktuetako bat kontratatuta | Adin txikikoak atal
izatea honetan adierazitako

produktu bat baino
gehiago kontratatuta
baditu ere, Partaidetza
bakarra esleituko zaio.
(Cuenta Gaztedi/A/Plan A/ Plan Gaztedi).

¢ Adin txikikoak Zorroa edo Inbertsio-funtsa kontratatuta badu 15 partaidetza

Parte-hartzaile bakoitzak bere legezko ordezkarien Kutxabank txartelekin duen kontsumo
globalagatik dituen partaidetzak kalkulatzeko, kontuan hartuko da azken hamabi (12)
hilabeteetan (2025eko irailaren 15etik 2026ko irailaren 15era, bi egunak barne) txartelekin
guztira egindako kontsumoa.

Guztira 3.000€ baino gehiago badira, 5 parte-hartze esleituko zaizkio. Azken hamabi
(12) hilabeteetan 3.000 eurora iristen ez bada, ez zaio esleituko parte-hartzerik.

Partaidetza-kopurua banan-banan zehaztuko da plan, Gaztedi/A kontu, funts edo funts-zorro
bakoitzean, horien legezko ordezkaria titular ezberdinei dagokienez agertzen bada. Hau da,
legezko ordezkari bera adingabe baten baino gehiagoren titulartasuneko produktuetan lotuta
agertzen bada, haietako bakoitzari dagozkion partaidetzak modu independentean kalkulatuko
dira, eta biek parte hartu ahal izango dute sustapenean; bi adingabeen partaidetzak modu
bereizian idatziko dira.

Plan edo Gaztedi/A, Funts edo Funtsen zorro berean 2 ordezkari baleude, gehiago dituen
ordezkariaren partaidetzak zenbatuko dira. Partaidetza horiek Gaztedi/A Plan edo Kontuan
agertzen den beste ordezkariarenek osatuko dituzte, baldin eta aurreko ordezkariak ez dituen
partaidetzetarako aukera ematen duten produktu eta zerbitzuak kontratatuak baditu.

Hau da, kopuru handiena duen ordezkariaren partaidetzak hartuko dira kontuan, eta, hala
dagokionean, bigarren ordezkariarenarekin osatuko dira, baldin eta lehen ordezkariak ez dituen
produktu edo zerbitzu gehigarriak baditu eta horiek partaidetzak sortzen badituzte.

Partaidetzak esleitzeko prozesua 2026ko irailaren 29tik urriaren 3ra bitartean egingo da, biak
barne. Fitxategi bat sortuko da, eta parte-hartzaile bakoitzak aurretik deskribatutako produktu
eta zerbitzuei lotutako bere partaidetzak islatuta izango ditu. Bi hizki eta 4 zenbakidun serieak
izango dira partaidetzak.

Parte-hartzaile bakoitzari dagozkion partaidetzak kalkulatzeko prozesua egin ondoren,
bakoitzari zein partaidetza egokitu zaion jakinaraziko zaio, libretan edo Gaztedi/A

Plan/Kontuaren laburpenean idatziz.

Adibidea:

1. lerroa EURODISNEY ZOZKETA

2. lerroa XX0000tik XX0030era

urriaren 6tik 8rako epea ezarriko da, biak barne, adin txikikoaren legezko ordezkariak eskatuta
akatsen bat badago hura bulegoaren bitartez zuzentzeko. Epe hori igarota, baliozkotzat emango
dira esleipenak, eta behin betiko fitxategi bat sortuko da partaidetza bakoitzari zenbaki ordinal
bat lotuta.

Zozketa honen oinarriak, eta baita partaidetzen fitxategia ere, Bilboko notario den Vicente M
del Arenal Otero jaunaren aurrean gordailatuko dira.

Partaidetza-bezeroen behin betiko fitxategiarekin, 2026ko urriaren 15ean egingo da, edo edozer
arrazoirengatik zozketa egun horretan egin ezin bada, ahalik eta azkarren.

Ausaz aterako da fitxategiko zenbaki bakar bat, hartan erregistratutako lehen eta azken aukeren
artekoa. Zenbaki hori izango da lehen saritua.

Saritutako gainerako 5 aukerak eskuratzeko, eta jarraian erreserbako 5 aukerak, lortutako
zenbakiari, prozedura informatikoen bitartez, erregistratutako aukeren kopuru osoa zati sarien
kopuru osoa (6) egingo da, gehi erreserba kopurua (5) eta emaitza gehituko zaio; hau da, 11z
zatituko da, eta horrela lortutako zatidura beherantz biribilduko da (zenbaki osoa, hamartarrak
kontuan hartu gabe), saritutako aukerak osatu arte (horrela lortutako 5 aukera), eta horrela
hasitako eragiketarekin jarraituko da ondoren erreserbako aukerak lortu arte (5). Horretarako,
fitxategiaren bukaerara iristen bada, erregistratutako lehen aukerari jarraituz egingo da
kalkulua, saritutako aukeren kopurua (6) eta erreserbena (5) osatu arte. Erreserbenak irten diren
ordenean hartuko dira kontuan.

Pertsona bakoitzak sari bat bakarrik jaso ahal izango du. Aukera bat baino gehiagorekin parte
hartzen badu, bere aukera bat baino gehiagok badu saria, saritutako lehen aukerari dagokion
saria bakarrik eskuratu ahal izango du.

6.- Nola jakinaraziko eta entregatuko da saria?

Kutxabankek saria eman dela jakinaraziko dio Gaztedi Plan/Kontuan horrela agertzen den
legezko edozein ordezkariri, ondorio guztietarako, baita fiskaletarako ere, gutun, telefono, posta
elektroniko edo Bankuari harremanetarako eman dion beste edozein bitartekoren bidez.

Ezin bada sarituaren legezko ordezkariekin harremanetan jarri zozketaren emaitzaren berri
emateko zozketa egin eta zazpi (7) egun naturaleko epean, Kutxabank ez da erantzule izango
gertaera horrengatik, eta saria automatikoki esleitu ahal izango die erreserbei, erreserben
ordenan.

Sariduna suertatuz gero, legezko edozein ordezkarik saria onartu beharko du. Horretarako, saria
jakinarazi eta hamar (10) egun naturaleko epean horretarako egindako fitxa sinatu beharko du,
eta onarpen horrek, aldi berean, legezko oinarri hauek onartzea ekarriko du.

Saria onartzeak, beraz, oinarri hauetan ezarritako baldintzekin erabat ados egotea dakar, baita
Kutxabanken aurka sariaz gozatzearekin lotutako erreklamazioak egiteari espresuki uko egitea
ere, araudi aplikagarriak baztertu ezin den erantzukizuna ezartzen duen kasuetan izan ezik.

Saritutako parte-hartzaileak, bere legezko ordezkarien bitartez, adierazten du badakiela
Kutxabankek ez duela parte hartzen saria osatzen duten zerbitzuen eskaintzan, eta, beraz,
zerbitzu horien gauzatzetik, kalitatetik edo erabilgarritasunetik eratorritako edozein
erreklamazio zuzenean dagokion hornitzaileengana zuzendu beharko da. Saritutako edozein
parte-hartzailek emandako datuetan akatsen bat baldin badago eta datu horiek identifikatzea
eta/edo lokalizatzea ezinezkoa bada, eta, ondorioz, lortutako saria ematea ezinezkoa bada,
Kutxabank ez da gertaera horren erantzule izango, eta saria automatikoki erreserbei esleituta
baliatu ahal izango du, erreserben ordenan.

Kutxabankek saria egokia iruditzen zaion moduan entregatuko du. Era berean, sariaren esleipena
parte-hartzailearen eta haren ordezkariaren posizioak baliogabetu gabe egotearen mende dago,
Sustapenean parte hartzeko betekizuna baita.

7.- Saria aldatzea

Sariak ezingo dira ordezkatu baliokide batekin, edo diru-balioarekin, saria irabazi duenaren
legezko ordezkari batek eskatuta, ezta haren lagunen batek ere. Kutxabankek eskubidea du saria
ordezkatzeko bidezko kausa batengatik edo ezinbestez.

8.- Sariari uko egitea

Sarituak, saria onartu ondoren, ezingo balu hartaz disfrutatu erakundearen edo Kutxabanken
eskura ez dauden inguruabarren ondorioz, sariari uko egin beharko lioke, eta ez luke jasoko
inolako konpentsaziorik.

Bezero sarituak legezko ordezkarien bitartez egin ahalko dio uko sariari, baina ezingo dio beste
inori eman. Kasu horretan, zozketako hurrengo ordezkoari eskainiko zaio.

Sariari uko egitea idatziz jakinarazi behar da saria jakinarazi den egunetik hasita hamar (10)
eguneko epean, eta sarituak ez du jasoko inolako konpentsaziorik.

Epe horretan Kutxabankek inolako jakinarazpenik jasotzen ez badu, saridunak sariari uko egin
diola ulertuko da, eta Kutxabankek sariaz baliatzeko aukera izango du.

9.- Nor geratuko dira Sustapen honetatik kanpo?

e Bankuak kanpoan utzi ahal izango ditu ordainketa-egunean Bankuan
mugaeguneratutako saldo zordunak —hau da, saldo negatiboak— dituzten adingabeak,
bai eta egun horretan ordainketak egunean ez dituztenak edo Kutxabanki kopururen bat
zor diotenak ere, kontzeptua edozein dela ere.

e Sustapen pertsonal honetatik kanpo geratuko dira Kutxabankeko langileen lehen
mailako ondorengoak.

e Adingabeak, baldin eta haien legezko ordezkariek, datuak babesteko araudiaren
arabera, publizitatea baztertzeko eskatu badute edo merkataritza-komunikazioak
bidaltzetik baztertzeko fitxategi komunen batekoak badira.

10.- Zein izango da sariaren zerga-trataera?

Sustapen honetako sarien ondorioz sortzen den edozein karga fiskal saridunaren edo haren
legezko ordezkarien kontura izango da.

11.- Datu pertsonalen babesa:

Lehiaketan parte hartzeak saritutako parte-hartzaileen datuak Kutxabankeko Informazio
Sisteman sartzea ekarriko du, eta honetarako bakarrik erabiliko dira: haien izen-abizenak
eta/edo irudia edozein publizitate- edo sustapen-jardueratan erreproduzitzeko, erabiltzeko edo
zabaltzeko. Edozein bitarteko, euskarri edo formatutan erabiliko dira, jarduera horiek inolako
ordainketa edo onura eskubiderik ematen ez dutelarik, dagokien moduan. Halaber, datu
pertsonalen tratamenduarekin zerikusia duen edozein eztabaidaren aurrean, edozein unetan,
kontrol-agintaritzari erreklamazioa aurkezteko aukera dagoela jakinarazten da, bai eta datu
pertsonaletara sartzeko, horiek zuzentzeko, ezabatzeko, aurka egiteko, tratamendua mugatzeko
eta eramateko eskubideak egikaritzeko aukera ere, banakako erabaki automatizatuen xede ez
izatekoa. Eskubide horiek erabiltzeko, Kutxabankeko helbide sozialera idatzi beharko da, edo
posta elektronikoz jakinarazi beharko da info@kutxabank.es helbidera. Bi kasuetan, NANaren
fotokopia bat erantsiko da. Zure ustez datu pertsonalak ez baditugu tratatu araudiak eskatzen
duen bezala, Datuen Babeseko arduradunarekin jar zaitezke harremanetan helbide honen
bitartez: dpo@grupokutxabank.com..

12. Oinarriak kontsultatzea eta onartzea

Sustapen honetan parte hartzeak eta saria onartzeak esan nahi du legezko oinarri hauek
onartzen direla, erakundeak sariaren mekanika definitzeko ezarritako baldintzatzaileei
dagokienez.

Oinarri hauek bezeroen eskura daude Kutxabankeko bulegoetan eta www.kutxabank.es
webgunean.

Bilbon, 2026ko ekainaren 9an

